
　〈書以上其畧曰分封太侈也求治大急也用刑大繁也今四方已平矣民庶思治矣而不務以寬大御之視誅〉

　〈殺人如滅螻蟻使民不獲安息欲以圖治難矣笞挾徒流死今之五刑也用此五刑旣無假貸一出乎大公至〉

　〈正可也而用刑之際多出聖衷致使治獄之吏務從深刻以趨上意深刻者多獲功平允者多得罪或以贓罪〉

　〈多寡爲殿最欲求治獄平允豈易得哉古之爲士者以登任版爲榮以罷職不遂爲辱今之爲士者以混迹無〉

　〈聞爲福以受玷不錄爲幸以屯田工役爲必獲之罪以鞭笞捶楚爲尋常之辱其始也朝廷取天下之士網羅〉

　〈捃摭務無遺逸有司催迫上道如捕軍囚比到京師而除官多以貌選故所學或非其所用而所用或非所學〉

　〈洎乎居官一跌于法則必屯田工役之科所謂取之盡錙銖用之如泥沙夫圖治於亂世之餘猶理絲千棼亂〉

　〈之後緩之則端緒可得欲速則膠結而不可理今病民之久安奸邪之不正朝夕異令賞罰不准君勞於上臣〉

　〈困於下治烏所致乎此二者人皆知其不可然非禍亂之根也所謂分封太侈者天子畿內地止千里而秦晉〉

　〈周楚踰千里之國以封年少未達事之王無事則易隱佚有事則爲僣亂此人所未知而臣所謂爲惠險見輪〉

　〈也書奏　上怒其踈閒我骨肉逮繫刑曹問狀病死獄中〉

御史大夫汪廣洋陳寧奏附馬都尉李祺父子孤恩失禮

欠失問候朝參　上宥之

　〈祺李韓公長子也尙皇長女臨安公主〉

八月丙申躬祀歷代帝王遣官視歷代帝王陵寢命百步

內禁人樵牧設陵户一人守之三年一遣使致祭○改各

省中書省爲承宣布政使司○將征雲南命穎川侯傅友

德廵行川蜀永寧雅播等處修治城池關梁於是金筑普

定中㟄乾溪等寨酋長皆相率來降

九月中書省言福建參政魏鑑瞿莊笞死奸吏　上賜璽

--

書勞之曰朕觀自古天下之治亂在于君臣能馭不能馭

爾若君能馭臣以禮臣能馭吏以法則治君不能馭臣臣

無以馭吏則亂或云胥吏下人何預治亂是大不然吏詐

則蠧政政蠧則民病朕嘗著令凡吏卒違法繩之以死此

令行之已久奈何貪官動爲下人所持任其縱横莫敢誰

何以致民多受害今丞相奏福建兩參政置奸吏於極刑

所謂惟仁人能惡人也斯民庶幾有賴矣故特往諭之爾

尙愼終如始乃能其官

閏九月罷弘文舘

十月濟寧知府方克勤卒

　〈按克勤字去矜台州寧海侯城里人弱冠徧窮濂洛關閩遺書至正閒嘗入塲屋言國家利害無所顧忌有司〉

　〈不敢取遂入山不出值我　明歷仕濟寧多善政曹縣知縣程貢以不職被笞誣奏克勤用苦倉蘆葦下御史〉

　〈楊通廉審通乃貢之故人如其奏遂逮克勤至京師次子孝孺願以身死而克勤卒年僅五十君子惜之〉

詔改建太廟從同堂異室之制國初立四親廟　德祖玄

皇帝廟居中　懿宗居東第一廟　熙宗居西第一廟衣

淳宗居東第二廟至是始定此制前爲正殿後爲寢殿九

閒以一閒爲一室奉安各廟神主時享歲袷則設累朝

帝后衣冠於神座而祀之○吐蕃所部川藏邀阻烏思藏

使者掠其輜重命衛國公鄧愈爲征西將軍都督沐英爲

副將軍總兵往討之○宋濓行旣有期　上眷念尤深曰

